
Nd. 171. Frumvarp til laga [134. mál]
um breyting á lögum nr. 68 15. júní 1971, um tekjuskatt og eignarskatt, lögum nr. 7
23. mars 1972 og lögum nr. 60 30. april 1973, 'UIn breyting á þeim lögum.

Flm.: Matthías Á. Mathiesen, Matthías Bjarnason.

1. gr.
3. gr. laganna orðist svo:
Tekjum og eignum hjóna, sem samvistum eru, skal skipta til helminga og skattur

reiknaður af hverjum helmingi um sig, enda þótt séreign sé eða sératvinna. Skatt-
fjárhæðir skulu birtar skv. ákvörðun rikisskattstjóra. Hjónin ábyrgjast skattgreiðslu
og undirrita skattframtalið. Rétt er því hjóna, er skattgreiðslu annast, eða erfingjum
þess að krefjast endurgjalds af hinu eða erfingjum þess af þeim hluta skattsins, er
að réttum tölum kemur vegna séreignar eða sératvinnu þess hjóna, er eigi innti af
hendi skattgreiðslu.

2. gr.
13. gr. laganna breytist þannig:

1) í stað orðanna ,,55000 kr." i A-lið komi orðin: 124000 kr.
2) Í stað orðanna ,,25000 kr." i 2. málsl. 1. mgr. D-liðar komi orðin: 62000 kr.
3) Í stað orðanna ,,15000 kr." í síðustu mgr. D-liðar komi orðin: 37200 kr.
4) Nýr liður bætist við, er verði G-liður, svohljóðandi: Heimilt skal fjármálaráð-

herra að veita þeim, er við fiskvinnslu starfa, sérstakan frádrátt samkvæmt
nánari ákvæðum i reglugerð.

3. gr.
í stað orðanna ,,800 kr." í 1. mgr. og orðanna ,,5000 kr." i 2. mgr. 14. gr.

laganna komi orðin: 3100 kr. og 18600 kr.

4. gr.
16. gr. laganna orðist svo:
Frá hreinum tekjum heimilisfastra manna hér á landi, eins og þær eru ákveðnar

skv. lögum þessum, skal draga sem hér segir:
A. Fyrir einhleyping 310000 kr.
B. Fyrir hjón samtals 435000 kr., 217500 kr. hjá hvoru.
C. Fyrir hvert barn, sem er á framfæri skattþegns og ekki er fullra 16 ára i byrjun

þess almanaksárs, þegar skattur er lagður á, 62000 kr. Hér með teljast stjúp-
börn, kjörbörn og fósturbörn, sem meðlag er ekki greitt með.
Ef foreldrar búa saman ógift, skal frádráttur vegna barna skiptast til helminga

milli þeirra. Búi foreldrar ekki saman og annað þeirra hefur barn hjá sér, en hitt
greiðir meðlag, skal frádráttur einnig skiptast til helminga milli þeirra. Meðlags-
greiðsia skal ekki talin til tekna hjá því foreldri, sem við henni tekur, og ekki til
frádráttar hjá því foreldri sem innir hana af hendi.

Ef einstætt foreldri (stjúpforeldri, kjörforeldri, fósturforeldri) heldur heimili
og framfærir þar börn sín, skal það draga frá hreinum tekjum auk frádráttar skv.
1. mgr. upphæð, er nemur 124000 kr., að viðbættum 13500 kr. fyrir hvert barn.

Við ákvörðun sameiginlegra hreinna tekna hjóna skal draga frá tekjum, auk
frádráttar skv. 1. mgr., kostnað vegna heimilishalds. Frádrátturinn skal reiknast
þannig:

Ef hjón vinna bæði utan heimilis, eða vinna önnur tekjuaflandi störf en
heimilisstörf á heimilinu, skal draga frá sameiginlegum hreinum tekjum þeirra
124000 kr., auk 13500 kr. vegna hvers barns þeirra innan 16 ára aldurs. Sé ekki
um fullt ársstarf að ræða hjá öðru hvoru eða háðum hjónanna, þá skulu áðurnefndir
frádrættir lækka hlutfallslega miðað við starfstíma.

Auk frádráttar samkvæmt 1. mgr. skal draga frá hreinum tekjum einstaklinga
og hjóna, sem annað hvort eða bæði eru orðin 67 ára á skattárinu, fjárhæð, er
nemi fullum árlegum ellilífeyri á skattárinu, miðað við, að hann sé fyrst tekinn frá
67 ára aldri, sbr. ákvæði 11. gr. laga nr. 67/1971, um almannatryggingar. Hjá þeim,
sem rétt áttu til örorkulífeyris á skattárinu skv. 1. mgr. 12. gr. greindra laga og
1. mgr. 34. gr. og örorka nemur a. m. k. 75%, skal aukafrádráttur þessi nema fullum
árlegum örorkulífeyri, sbr. ákvæði síðustu mgr. 12. gr. greindra laga.

Frá tekjum þeirra, sem eru á framfæri í foreldrahúsum eða við nám, skal draga
það, sem útheimtist þeim til framfæris eða menningar, eftir nánari ákvörðun skatt-
yfirvalda.

Um heimild skattstjóra til að veita aukinn frádrátt og lækka tekjuskatt fer
eftir því, sem segir í 52. gr.

5. gr.
25. gr. laganna breytist þannig:

I) I. liður orðist svo:
Tekjuskattur þeirra manna, sem tekjuskattskyldir eru samkvæmt lögum þessum,
skal reiknast svo:
Af fyrstu 125000 kr. skattgjaldstekjum greiðist 15%. Af 125000 kr. -
375000 kr. skattgjaldstekjum greiðist 18750 kr. af 125 000 kr. og 25% af þvi,
sem fram yfir er. Af 375000 kr. skattgjaldstekjum og hærri greiðist 81250 kr.
af 375000 kr. og 38% af þvi, sem fram yfir er.

2) IV. liður falli niður.
6. gr.

53. gr. laganna orðist svo:
Skylt er að hækka eða lækka þær fjárhæðir, sem um ræðir í A- og D-liðum 13. gr.,

14. gr. og 16. gr., svo og þrepin í skattstiga þeim, sem um ræðir i I. lið 25. gr., sam-
kvæmt skattvisitölu, sem ákveðin skal af kauplagsnefnd ár hvert, i samræmi við
breytingar á almennum launatekjum.

7. gr.
Lög þessi öðlast þegar gildi og koma til framkvæmda við álagningu skatta til

rikissjóðs fyrir skattárið 1973.

Greinargerð.
Almennar athugasemdir.

Frumvarp þetta er flutt fyrir hönd þingflokks sjálfstæðismanna af fulltrúum
flokksins i fjárhags- og viðskiptanefnd neðri deildar. Það er undirbúið af nefnd,
sem þingflokkurinn kaus á s.L sumri, og eiga sæti í henni:

Gunnar Thoroddsen, formaður,
Geir Hallgrimsson,
Magnús Jónsson,
Matthías Bjarnason.
Matthias A. Mathiesen og
Þorvaldur Garðar Kristjánsson.

Nefndin hefur notið aðstoðar dr. Guðmundar Magnússonar, prófessors, og um
ýmis tæknileg atriði hefur hún leitað til Sigurbjörns Þorbjörnssonar, ríkisskattstjóra.

Lagafrumvarp þetta tekur einvörðungu til tekjuskatta einstaklinga.
Mikil tekjuaukning í krónutölu hefur orðið hjá öllum þorra almennings undan-

farin þrjú ár. Ríkissjóður hefur síður en svo gefið eftir sinn hlut. Skattheimta hefur
margfaldast á tveimur árum.

Snar þáttur þessarar þróunar er skattbreyting sú, sem núverandi ríkisstjórn fram-
kvæmdi árið 1972. Þá voru tekjuskattar hækkaðir verulega frá því, sem áður var.
Við álagningu 1973 námu tekjuskattar einstaklinga 4678 millj. kr. (með Byggingar-
sjóðsálagi), við frumálagningu 19723426 millj. kr. og við álagningu 1971námu þeir
1117 millj. kr. Þetta jafngildir 318.8% hækkun 1971 til 1973. A sama tíma hafa
brúttótekjur framteljenda hækkað um 60%.

Samanburður þessara hlutfallstalna endurspeglar vitaskuld þá staðreynd, að
ríkissjóður hefur seilst til æ stærri hluta teknanna. A þetta að nokkru leyti rót sína
að rekja til breyttrar hlutverkaskiptingar ríkis og sveitarfélaga. Þótt tillit sé tekið
til þessa, haggast ekki sú staðreynd, að hlutfall ríkisútgjalda af vergri þjóðarfram-
leiðslu jókst árið 1972úr 25.4% í 26.9%.

Þingmenn Sjálfstæðisflokksins vöruðu á sínum Uma við ýmsum afleiðingum
skattbreytingarinnar 1972. Ríkisstjórnin daufheyrðist að mestu við þessu, en hefur
séð að sér eftir á i einstökum atriðum með setningu bráðabirgðalaga.

Þessar breytingar hafa þó fremur verið til þess að sníða verstu agnúana af
lagasmið ríkisstjórnarinnar en að færa tekjuskattakerfið i heild til betri vegar. Er
nú svo komið, að launþegar i landinu hyggjast setja skattamálin á oddinn i þeim
kjarasamningum, sem fram undan eru. Þeir gera sér ljóst, að ekki er leggjandi
á sig mikil vinna, ef meiri hluti viðbótartekna fer i skatt, og að kauphækkanir i krónu-
tölu eru lítils virði, ef þær verða til þess, að menn lenda i hærra þrepi i tekju-
skattstiganum, enda eru skattþrepin það kröpp, að þau renna nánast saman í eitt.
Þessu til stuðnings má benda á, að um 72% allra tekjuskattsgreiðenda á árinu 1973
greiddu skatt i hæsta skattþrepi, en þá er tekjuskattur orðinn 44.44% (með Byggingar-
sjóðsálagi). Að viðbættu útsvari og kirkjugarðsgjaldi renna því í flestum tilvikum
54.69% hverrar krónu, sem þá er aflað í viðbót, til opinberra aðila, og er þá Viðlaga-
sjóðsgjald ekki meðtalið.

Þær tillögur, sem hér liggja fyrir um breytingar á lögum um tekjuskatt og
eignarskatt, eru því fyllilega tfmabærar. Jafnframt teljum við, að þessar breytingar
séu víðráðanlegar fyrir ríkissjóð, þar sem hann getur bætt sér upp tekjumissinn
með breyttri efnahagsstefnu, sparnaði á ríkisútgjöldum, hagræðingu i ríkisrekstrín-
Uni og ef nauðsyn krefur með breyttum fjáröflunarleiðum.

Af hálfu Sjálfstæðisflokksins er frumvarp þetta skoðað sem áfangi á þeirri leið
að minnka beina skattheimtu rikisins enn frekar. Flutningsmenn frumvarpsins telja,

að sé stærra stökk tekið i einu í þessum efnum, kalli það á gagngera breytingu á
öllu skattakerfinu, sem tæki nokkurn umþóttunartíma og krefðist vandlegs undir-
búnings á ýmsum tæknilegum framkvæmdaatriðum. Er þá höfð í huga upptaka
virðisaukaskatts í stað söluskatts, mótun hentugs staðgreiðslukerfis og e. t. v. breyt-
ing á sjálfu tekjuskattakerfinu og tryggingakerfinu. Við breytingu á útsvari yrði að
endurskipuleggja hlutverkaskiptingu ríkis og sveitarfélaga.

Með frumvarpi þessu er stefnt að því yfirlýsta marki Sjálfstæðisflokksins, að
tekjum og eignum hjóna beri að skipta til helminga milli þeirra, áður en tekju- og
eignarskattar eru álagðir. Hvort heldur annað hjónanna eða bæði færa heim peninga-
tekjur til heimilisins, þá afla þau lífsgæða sér til handa, beint eða óbeint, í sam-
einingu og fyllilega að jöfnu og í flestum tilfellum njóta þau þeirra að jöfnu. Eitt
er víst, að tveir eru einstaklingarnir í þessu tilfelli, miðað við aðeins einn einstak-
ling, afli og njóti einhleypur teknanna. Sama má segja um eignir hjóna. Hér er um
sameign, eða jafnvel séreign, að ræða, sem hjónin hafa tekið þátt í að mynda
i flestum tilvikum og er að hálfu eign hvors um sig. Þessi skipting á tekjum og
eignum hjóna er því réttlætismál á þeim grundvelli, að tveir afla teknanna og eiga
eignirnar, beint eða óbeint, og tveir njóta hvors tveggja, tekna og eigna. Það er orðið
tímabært að viðurkenna hlutverk eiginkonunnar í teknaöflun heimilisins og þá ekki
síður ráðdeildarsemi hennar við eignamyndun hjónanna.

Með frumvarpi þessu er einnig stefnt að því, að fjárhæðir persónufrádrátta
verði í nánu samræmi við samsvarandi frádrætti í skattbreytingunni, sem Viðreisnar-
stjórnin framkvæmdi árið 1960.Sömuleiðis er innbyrðis afstaða þessara frádráttar-
liða i samræmi við það, sem gilti 1960,en ekki í samræmi við gildandi reglur.

Persónufrádráttarliðirnir eru við það miðaðir, að tekjur almenns verkamanns
árið 1973, sem vinnur 51 stund á viku í fullar 52 vikur, séu skattfrjálsar. Er þá
gert ráð fyrir 24.5% hækkun tekna að meðaltali á þessu ári, en þær koma til álagn-
ingar á næsta ári. Samsvarar þetta þeim persónufrádrætti, sem gilti við álagningu
1960,en þá voru almennar launatekjur gerðar skattfrjálsar.

Enn fremur er með frumvarpi þessu stefnt að því að létta óhóflega álagningu
tekjuskatts á þær hreinu tekjur manna, sem eru umfram persónufrádrátt, þannig
að menn haldi ávallt óskertum yfir 50% þeirra tekna, sem þeir afla. Með þeim
tekjuskattsstiga, sem lagður er til í frv. þessu, ásamt 1% álagi til Byggingarsjóðs
ríkisins, fer tekjuskattur aldrei yfir 38.38 %. Sé þar að auki litið til hæstu lögleyfðra
útsvara og kirkjugarðsgjalds, er algjört hámark allra skatta af tekjum 49.66%.

Að lokum er með frv. þessu lagt til, að skattvísitala verði ákveðin af kauplags-
nefnd í samræmi við breytingar á almennum launatekjum.

Þetta er í fyrsta skipti, sem flokkur í stjórnarandstöðu leggur fram frumvarp
um breytingu á skattalöggjöf, þar sem nákvæmir útreikningar fylgja á þvi, hvaða
áhrif breytingin hafi á fjárhag ríkissjóðs og einstaka tekjuhópa í þjóðfélaginu.

Aihuqasemdir við einstakar greinar.
Um 1. gr.

tLgr. er kveðið á um, að tekjum og eignum hjóna, sem samvistum eru, skuli
skipta til helminga og skattar, þ. e. tekjuskattur og eignarskattur, reiknaðir af
hvorum helmingi um sig. Skv. gildandi lögum eru þessar tekjur og eignir lagðar
saman til skattgjalda. ÞÓ er hjónum heimilt að krefjast sérsköttunar á launatekjum
eiginkonunnar. Sé sérsköttunar ekki krafist, er skv. gildandi lögum veittur 50% frá-
dráttur án takmörkunar frá launatekjum eiginkonu, sem aflað er hjá vinnuveitanda
ótengdum hjónunum eða ófjárráða börnum þeirra. Enn fremur er heimill 50% frá-
dráttur atvinnutekna eiginkonu, sem aflað er í atvinnurekstri hjónanna, annars
hvors eða beggja, og ófjárráða barna þeirra eða aflað hjá vinnuveitanda, sem er
tengdur hjónunum eða ófjárráða börnum þeirra. Þessi 50% frádráttur er þó takmark-
aður og mátti nema að hámarki 70400 kr. við síðustu álagningu tekjuskatts. Með frv.

þessu eru sérreglur þessar um tekjur eiginkonu afnumdar. Þess í stað er veittur
sérstakur frádráttur, sbr. 4. gr. frv. þessa, "inni hjónin bæði utan heimilis eða vinni
önnur störf en heimilisstörf á heimilinu.

Um 2. gr.
Í 2. gr. er kveðið á um, að frádráttarheimild vegna heimiIisstofnunar hækki úr

55000 kr. i 124000 kr., að lifeyrisiðgjald hækki úr 25000 kr. i 62000 kr. og hámarks-
frádráttur vegna lífsábyrgðar úr 15000 kr. i 37200 kr.

Þessar breytingar eru til samræmis við breytingar skv. 4. gr., sem fjallar um
breytingar á 16. gr. laganna, þ. e. til samræmis við persónufrádrátt.

Þá er bætt við nýjum staflið, þar sem fjármálaráðherra er veitt heimild til þess
a~ veita sérstakan frádrátt þeim til handa, sem við fiskvinnslu starfa.

Um 3. gr.
Hér er einnig frádráttur, sem veittur er sjómönnum, hækkaður til samræmis við

hækkun persónufrádráttar.
Um 4. gr.

Frumvarpið gerir ráð fyrir, að við álagningu tekjuskatts árið 1974 verði persónu-
frádráttur einhleypings 310 000 kr., sameiginlegur persónufrádráttur hjóna 435 000
kr., 217500 kr. hjá hvoru, og frádráttur fyrir hvert barn, sem er yngra en 16 ára,
62000 kr. Ber að skoða þessar upphæðir sem grunntölur, sem breytast eiga miðað
við skattvísitölu i framtíðinni, sbr. 6. gr. frv.

Með þeirri skattvísitölu, sem fram kemur í athugasemdum með fjárlagafrum-
varpi fyrir árið 1974, yrðu samsvarandi frádráttarliðir í gildandi lögum við álagn-
ingu 1974 (fyrir tekjur ársins 1973) sem hér segir: Einhleypingur 223300 kr.; hjón
338 800 kr.; barn 46 200 kr.

Aukafrádráttur einstæðra foreldra var við álagningu 1973 76800 kr. og þeir
fengu 8320 kr. i aukafrádrátt fyrir hvert barn. Með nýjustu skattvísitölu hækka
þessar tölur í 92400 kr. og 10010 kr. (við álagningu 1974). Í þessu frv. er hins vegar
gert ráð fyrir því, að þessir frádráttarliðir hækki í 124000 kr. og 13500 kr. Í gildandi
lögum er aukafrádráttur einstæðs foreldris tvöfaldur barnafrádráttur, og auka-
frádráttur vegna barns er 10.83% af aukafrádrætti einstæðs foreldris. Þessum inn-
byrðis hlutföllum er haldið óbreyttum, þar sem barnafrádrátturinn skv. 4. gr. 62000
kr. er lagður til grundvallar.

t 4. gr. er einnig að finna ákvæði þess efnis, að vinni hjónin bæði utan heimilis
eða vinni önnur störf en heimilisstörf á heimilinu og skili bæði tekjum af fullu árs-
starfi, skuli veita þeim í frádrátt frá sameiginlegum tekjum þeirra 124000 kr. og
13500 kr. að auki fyrir hvert barn, innan 16 ára, á framfæri þeirra. Þessi frádráttur
skal síðan lækkaður hlutfallslega, skili hjónin ekki bæði tekjum af fullu ársstarfi.
Vinni hjónin bæði fullt ársstarf eða hluta úr ársstarfi, er afleiðing þessa, að hjónin,
annað hvort eða bæði, sinna ekki að fullu heimilisstörfum og verða óhjákvæmilega
fyrir auknum kostnaði - beint eða óbeint - vegna heimilishalds, og sá kostnaður
er meiri, sé um börn að ræða á heimilinu. Með þessu er litið til heimilisins sem
heildar, en jafnframt afnumin, sbr. aths. um 1. gr., ákvæði 3. gr. gildandi laga, þar
sem stórvægileg skattfriðindi eru veitt einungis á grundvelli teknaöflunar eigin-
konunnar og eiginkonur flokkaðar eftir þvi, hvort þær eru annars vegar launþegar
hjá vinnuveitanda eða hins vegar starfa sjálfstætt eða í samvinnu við eiginmann
sinn og afla tekna til heimilisins á þann hátt.

Í 4. gr. er einnig að finna ákvæði um frádrátt frá hreinum tekjum einstaklinga
og hjóna, sem annað hvort eða bæði eru orðin 67 ára á skattárinu (tekjuárinu).
Er þá gert ráð fyrir, að frádrátturinn nemi fullum árlegum ellilifeyri, eins og
hann væri, ef hann hefði verið tekinn frá 67 ára aldri, hvort sem hann var tekinn
þá i reynd eður ei. Ákvæðin um aukafrádrátt elliUfeyrisþega eru hér í samræmi
við þau lagaákvæði, sem Viðreisnarstjórnin fékk sett vorið 1971 og áttu að koma

til framkvæmda vits álagningu 1972, en þessi ákvætsi voru afnumin i Utsnúverandi
rikisstjórnar og komu því ekki til framkvæmda.
Í 4. gr. er enn fremur að finna ákvæði þess efnis, að þeir, sem áttu rétt til örorku-

lífeyris skv. 12. gr. og 34. gr. laga um almannatryggingar og örorka þeirra nemur
a. m. k. 75%, skuli njóta aukafrádráttar, sem nemi fullum árlegum örorkulífeyri.

Um 5. gr.
Frumvarpið gerir ráts fyrir eftirfarandi tekjuskattsstiga :

Af fyrstu 125000 kr. greiðast 15%,
af næstu 250000 kr. greiðast 25%,
en 38% af því, sem umfram er.

Til samanburðar lita skattþrepin þannig út með boðaðri skattvisitölu í athuga-
semdum með fjárlagafrumvarpi fyrir 1974:

Af fyrstu 77000 kr. greiðast 25%,
af næstu 38500 kr. greiðast 35%.
en 44% af því, sem umfram er.

Af þessu sést greinilega, að auk þess sem frumvarp þetta gerir ráð fyrir skiptingu
tekna hjóna til tekjuskatts, mun hærri persónufrádrætti og aukafrádráttum, hafa hvort
tveggja í senn, skattþrepin víkkað og álagsprósentur lækkað. Hámarksskattur er
samkvæmt frumvarpi þessu 38% í stað 44% i gildandi lögum. Með þessu er gert ráð
fyrir, að samanlagðir beinir skattar einstaklings til ríkis og sveitarfélags verði aldrei
hærri en sem nemur tæpum 50%.

t fylgiskjali eru tekin dæmi um, hvernig skattgreiðslur yrðu samkvæmt frum-
varpi þessu, og niðurstöður bornar saman við gildandi lög. Enn fremur eru þar
sýndir útreikningar á því, hvernig tekjuskattur, sem reiknaður er samkvæmt frum-
varpinu, kemur út fyrir vissa tekjuhópa.

Önnur ákvæði 4. og 5. gr. en þau, sem hér hefur verið fjallað um, eru óbreytt
frá gildandi lögum, og má þar sérstaklega nefna skattgjald félaga og stofnana.

Um 6. gr.
Í frv. þessu er lagt til, að kauplagsnefnd i stað Alþingis verði falin ákvörðun

skattvísitölu i samræmi við breytingar á almennum launatekjum.

l~ylgiskjal·

1. Dæmi um skattgreiðslur samkvæmt frumvarpinu og samanburður við gild-
andi lög.

Hér eru tekin nokkur dæmi um tekjuskatt miðaðan við ákveðnar brúttó-
tekjur og hreinar tekjur til skatts á álagningarárinu 1973 (tekjuári 1972), eins
og hann annars vegar var við álagningu 1973, skv. gildandi lögum, og hann
hins vegar hefði orðið á sama álagningarári skv. frumvarpinu (miðað við 24.5%
tekjuaukningu milli tekjuáranna 1972 og 1973). Enn fremur eru tekin dæmi um
tekjuskatt, miðaðan við sambærilegar brúttótekjur og hreinar tekjur til skatts
á álagningarárinu 1974 (tekjuári 1973), eins og hann annars vegar yrði á því
álagningarári skv. gildandi lögum og þá miðað við skattvísitölu 154 (sbr. frum-
varp til fjárlaga 1974, bls. 151) og hins vegar hver hann yrði skv. frumvarpinu.
(Með í tekjuskatti er 1% álag til Byggingarsjóðs.)

1.1.0 Hjón með 2 börn á framfæri (annað hjónanna með tekjur):
1.1.1 Álagningarár 1973: Brúttótekjur 650.0 þús. kr., hreinar tekjur til skatts

503.1 þús. kr.
Tekjuskattur skv. gildandi lögum .

frumvarpinu .
kr. 49 114.00

8240.00

Skv. frumvarpinu hefðu brúttótekjur mátt nema 568 þús. kr. og
hreinar tekjur 448.7 þús. kr. án þess að bera tekjuskatt, en tekjuskattur
skv. gildandi lögum næmi Iu. 25457.00.

Skv. frumvarpinu hefðu brúttótekjur mátt nema 1374 þús. kr. og
hreinar tekjur 1051.1 þús. kr., áður en hámarki skattstiga af umfram-
tekjum (38.38%) er náð. Tekjuskattur hefði þá numið kr. 131824.00, en
tekjuskattur skv. gildandi lögum næmi kr. 292645.00 og 44.44% af um-
framtekjum.

1.1.2 Álagningarár 1974: Brúttótekjur 809.2 þús. kr., hreinar tekjur til skatts
626.3 þús. kr.

Tekjuskattur skv. gildandi lögum .
- frumvarpinu .

kr. 68426.00
- 10194.00

Skv. frumvarpinu hefðu brúttótekjur mátt nema 707.6 þús. kr. og
hreinar tekjur 559 þús. kr. án þess að bera tekjuskatt, en tekjuskattur
skv. gildandi lögum næmi kr. 38518.00.

Skv. frumvarpinu hefðu brúttótekjur mátt nema 1711.2 þús. kr. og
hreinar tekjur 1309 þús. kr., áður en hámarki skattstiga af umfram-
tekjum (38.38%) er náð. Tekjuskattur hefði þá numið kr. 164 124.00, en
tekjuskattur skv. gildandi lögum næmi kr. 371818.00 og 44.44% af um-
framtekjum.

1.2.0 Einhleypingur:
1.2.1 Álagningarár 1973: Brúttótekjur 400 þús. kr., hreinar tekjur til skatts

343.6 þús. kr.
Tekjuskattur skv. gildandi lögum kr. 55024.00

- frumvarpinu - 14347.00

Skv. frumvarpinu hefðu brúttótekjur mátt nema 286.8 þús. kr. og
hreinar tekjur 248.9 þús. kr. án þess að bera tekjuskatt, en tekjuskattur
skv. gildandi lögum næmi kr. 15983.00.

Skv. frumvarpinu hefðu brúttótekjur mátt nema 656.5 þús. kr. og
hreinar tekjur 550.1 þús. kr., áður en hámarki skattstiga af umfram-
tekjum (38.38%) er náð. Tekjuskattur hefði þá numið kr. 65912.00, en
tekjuskattur skv. gildandi lögum næmi kr. 146793.00 og 44.44% af um-
framtekjum.

1.2.2 Álagningarár 1974: Brúttótekjur 498 þús. kr., hreinar tekjur til skatts
427.7 þús. kr.
Tekjuskattur skv. gildandi lögum .

~ frumvarpinu .
kr. 72559.00
- 17831.00

Skv. frumvarpinu hefðu brúttótekjur mátt nema 357.2 þús. kr. og
hreinar tekjur 310 þús. kr. án þess að bera tekjuskatt, en tekjuskattur
skv; gildandi lögum næmi kr. 22 871.00.

Skv. frumvarpinu hefðu brúttótekjur mátt nema 817.5 þús. kr. og
hreinar tekjur 685 þús. kr., áður en hámarki skattstiga af umframtekjum
(38.38%) er náð. Tekjuskattur hefði þá numið kr. 82062.00, en tekju-
skattur skv. gildandi lögum næmi kr. 186903.00 og 44.44% af umfram-
tekjum.

1.3.0. Hjón, sem bæði eru ellilifeyrisþegar (annað hjónanna með tekjur).
1.3.1 Álagningarár 1973: Brúttótekjur 650 þús. kr., hreinar tekjur til skatts

546 þús. kr., þ. m. t. ellilífeyrir 148 þús. kr.
Tekjuskattur skv. gildandi lögum kr. 91594.00

- frumvarpinu 7 378.00

Skv. frumvarpinu hefðu brúttótekjur mátt nema 584.7 þús. kr. og
hreinar tekjur 497.3 þús. kr., þ. m. t. ellilífeyrir 148 þús. kr., án þess að
bera tekjuskatt, en tekjuskattur skv. gildandi lögum næmi kr. 62738.00.

Skv. frumvarpinu hefðu brúttótekjur mátt nema 1428.9 þús. kr. og
hreinar tekjur 1099.7 þús. kr., þ. m. t. ellilífeyrir 148 þús. kr., áður en
hámarki skattstiga af umframtekjum (38.38%) er náð. Tekjuskattur hefði
þá numið kr. 131824.00, en tekjuskattur skv. gildandi lögum næmi kr.
348373.00 og 44.44% af umframtekjum.

1.3.2 Álagningarár 1974: Brúttótekjur 803.2 þús. kr., hreinar tekjur til skatts
673.9 þús. kr., þ. m. t. ellilífeyrir 178.3 þús. kr.
Tekjuskattur skv. gildandi lögum kr. 120268.00

- frumvarpinu ~}180.00
Skv. frumvarpinu hefðu brúttótekjur mátt nema 722.1 þús. kr., og

hreinar tekjur 613.3 þús. kr., þ. m. t. ellilífeyrir 178.3 þús. kr., án þess
að bera tekjuskatt, en tekjuskattur skv. gildandi lögum næmi kr.
84360.00.

Skv. frumvarpinu hefðu brúttótekjur mátt nema 1773.3 þlús. kr. og
hreinar tekjur 1363.3 þús. kr., þ. m. t. ellilífeyrir 178.3 þús. kr., áður en
hámarki skattstiga af umframtekjum (38.38%) er náð. Tekjuskattur hefði
þá numið kr. 164124.00, en tekjuskattur skv. gildandi lögum næmi kr.
437011.00 og 44.44% af umframtekjum .

.«. Áhrif tekjuskattsbreytinga samkvæmt frumvarpinu á mismunandi þjóðfélags-
hópa.

Þeir útreikningar, sem hér fara á eftir, sýna mismun tekjuskattsgreiðslna
hjá hjónum með 0-4 börn á framfæri, hjá einhleypingum og einstæðu foreldri
með 1 barn á framfæri. Enn fremur er sýnd hlutfallsleg minnkun tekjuskatts-
byrði af brúttótekjum hjá hjónum með 2 börn og hjá einhleypingum. Varðandi
forsendur vísast til upphafs þessa fylgiskjals. Þar sem frumvarpið gerir ráð fyrir
sérsköttun og viðbótarfrádrætti eftir vissum reglum, þegar hjón vinna bæði
utan heimilis, hefur verið gerð áætlun um, hvernig tekjur og vinnutími skiptist
eftir fjölskyldustærð og tekjubilum. Í eftirfarandi samanburði milli gildandi laga
og frumvarpsins er því tekið tillit til þessa atriðis. Sömuleiðis taka tölurnar til
margra hópa, sem ekki eru tekin dæmi um áður i fylgiskjalinu þannig að beinn
samanburður fæst ekki við þau dæmi, sem áður eru tekin. Ber að hafa þetta í
huga við lestur taflnanna.

Tafla. 2.1.1 Áætlaður mismunur tekjuskattsgreiðslna skv. gildandi lögum og
frumvarpinu 1974 (af tekjum ársins 1973). Hjón með 0-4 börn
á framfæri. (Upphæðir í þús. kr.)

Brúttótekjur

0-400
401-450

Hjón Hjón Hjón Hjón Hjón
án barna m. 1 barn m. 2 börn m. 3 börn m 4 börn

0 0 0 0 0
3 0 0 0 0

Hjón Hjón Hjón H.fón Hjón
Brúttótekjur án barna m. 1 barn m. 2 börn m. 3 börn m 4 börn
451-500 17 0 0 0 0
501-550 29 6 0 0 0
551-600 42 16 11 2 0
601-650 52 32 23 11 0
651-700 59 45 35 20 7
701-750 70 58 54 36 18
751-800 78 66 63 49 30
801-900 91 85 82 73 59
901-1000 103 102 101 94 81

1001-1500 177 170 174 173 175
1500 og yfir 213 222 225 238 220

Tölurnar i töflunni ber að lesa á þann veg t. d., að hj6n með 2 börn, sem eru
á tekjubilinu 701-750 þús. (tekjuárið 1973),mundu greiða 54 þús. kr. minna
skv. frumvarpinu en gildandi lögum.

Þeir, sem eru það tekjulágir, að þeir njóta hvorki hækkunar persónufrá-
dráttar né víkkunar skattþrepa og lægri prósentna, hagnast hins vegar ekki á
breytingunni.

Tafla 2.1.2.sýnir sams konar mismun og tafla 2.1.1.fyrir einhleypinga og
einstætt foreldri með 1 barn.

Tafla 2.1.2.Mismunur tekjuskattsgreiðslna skv. gildandi lögum og frumvarp-
inu við álagningu 1974. Einhleypingar og einstætt foreldri með
1barn á framfæri. (Upphæðir f þús. kr.)

Brúttótekjur
0-250

251-300
301-350
351-400
401-450
451-500
501-550
551--600
601-650
651-700
701-750
751-800
801-900
901-1000

1001-1500
1501 og yfir

Einhleypingar
o
9

21
32
45
58
68
77
86
94

103
111
121
129
156
188

Einstætt foreldri
með 1 barn

o
o
o
o

10
19
33
47
64
74
87

104
117
186
188
221

Næst verður sýnt, hvaða áhrif skattbreytingin hefði á skattbyrði hjóna
með tvö börn á framfæri sinu. þ. e. nánast vísitölufjölskylduna.

Tafla 2.1.3. Samanburður gildandi laga og frumvarps við álagningu 1974. Hjón
með tvö börn.

Brúttótekjur
Þús. kr.
0-550

551-600
601-650
651-700
701-750
751-800
801-900
901-1000

Minnkun tekjuskattsbyrði
% af brúttótekjum

o
1,5-2
3---4
4,5--5
7-7,5
7,5-8
9-10

10-11

Tafla 2.1.4. sýnir, hvað skattbyrði léttist hjá einhleypingi.
Tafla 2.1.4. Minnkun skattbyrði hjá einhleypingum.

Brúttótekjur
Þús. kr.
0-250

251-300
301-350
351--400
401-450
451-500
501-550
551-600
601-650
651-700
701-750
751-800
801-900
901-1000

Minnkun tekjuskattsbyrði
% af brúttótekjum

o
3---3,5
6-6,5
8-9
10-11
11,5-12,5
12,5-13,5
13-14
13,5-14
13,5-14
14-14,5
14-14,5
14-14,5
13-14

3. Áhrif frumvarpsins á fjárhag ríkissjóðs.
Álagður tekjuskattur einstaklinga á öllu landinu árið 1973 nemur um 4680

millj. kr. að meðtöldu 1% álagi til Byggingarsjóðs rikisins. Álagning skv. frum-
varpinu hefði gefið rikissjóði um 1580 millj. kr. í tekjuskatt (með Byggingar-
sjóðsálagi) sama ár. Tekjumissirinn hefði þá numið um 3100 millj. kr. við
álagningu 1973.

Ef reiknað er með 24.5% meðalhækkun tekna á þessu ári til álagningar
1974,en ekki nema 20% hækkun skattvísitölu, eins og í fjárlagafrumvarpi fyrir
1974, má áætla, að álagður tekjuskattur einstaklinga yrði um 6320 millj. kr.
árið 1974skv. gildandi lögum. Sé hins vegar reiknað með persónufrádrætti. skatt-
þrepum og skattprósentum þessa frumvarps, ásamt skiptingu á tekjum hjóna
og öðrum ákvæðum, yrði álagnlngin um 1975 millj. kr. árið 1974.Tekjumissir-
inn yrðiþá um 4345 millj. kr.

Sé reiknað með 24.5% hækkun skattvísitölu í stað 20%, en gildandi lögum.
yrði tekjumissirinn með hliðstæðum hætti um 3850 millj. kr.
í þessum samanburði er ekki tekið tillit til þess, að raunverulegt tekjutap

ríkissjóðs yrði að öllum líkindum minna, þar sem gera má ráð fyrir, að tekjur
yrðu betur taldar fram til skatts og innheimta betri. þegar tekjuskattar lækka,
enda varð sú reyndin við gjörbreytingu skattakerfísins, sem Viðreisnarstjórnin
framkvæmdi 1960.

